Na osnovu člana 20a. Zakona o radu („Službene novine Federacije BiH“, broj: 26/16 i 89/18) I ukazane potrebe o prijemu radnika u radni odnos na određeno vrijeme u Uredu ORPA, Univerzitet Sarajevo School of Science and Technology (Univerzitet SSST). 
JAVNI OGLAS

za zasnivanje radnog odnosa na određeno vrijeme

(do povrataka radnice sa porodiljskog odsustva)

Stručni suradnik/saradnica u Uredu za naučno-istraživački rad i administraciju projekata (ORPA) – 1 izvršilac

1. Opći uslovi:

· da je  državljanin  Bosne  i  Hercegovine; 

· da ima  opću  zdravstvenu  sposobnost  za  obavljanje  poslova  i  radnih  zadataka  radnog
mjesta na koje se prima (samo za kandidata/kandidatkinju koji budu izabrani).

2. Posebni uslovi: 
· završen fakultet društvenog ili tehničkog usmjerenja; 

· minimalno jedna (1) godina radnog iskustva; 

· aktivno poznavanje engleskog jezika;

· iskustvo u radu na projektima; 

· poznavanje rada na računaru.

Napomena za sve kandidate: Pod radnim iskustvom podrazumijeva se radno iskustvo nakon stečene visoke školske spreme.

3. Opis poslova i radnih zadataka: 
· planira, organizuje i koordinira realizaciju aktivnosti na projektima; 
· organizuje poslove monitoringa i evaluacije projektnih aktivnosti;
· planira i realizuje poslove izvještavanje o radu i napretku ostvarenom na projektima za koje je zadužen/zadužena; 
· koordinira aktivnosti na uspostavljanju i održavanju saradnje sa drugim univerzitetima, međunarodnim organizacijama i institucijama, inostranim donatorima i relevantnim nevladinim organizacijama; 
· predviđa i sagledava efekte i ukazuje na prednosti i nedostatke, propuste i neusaglašenosti određenih projektnih rješenja; 
· radi na administriranju mjesečnih i drugih izvještaja o napretku na projektima;
· analizira rezultate i daje smjernice i preporuke za unapređenje rada na projektu; 
· obavlja i druge poslove po nalogu neposrednog rukovodioca.
4. Potrebni dokumenti: 
a) Biografija 

b) Ovjerene kopije sljedećih dokumenata:
-     univerzitetske diplome (nostrifikovane/priznate diplome, ukoliko fakultet nije završen u BiH ili je diploma stečena u nekoj drugoj državi nakon 06.04.1992. godine);
- dodatka diplome za kandidate koji su visoko obrazovanje stekli po Bolonjskom sistemu studiranja; iznimno, samo u slučaju da visokoškolska ustanova dodatak diplomi nije uopšte izdavala, niti za jednog diplomca, kandidat je dužan da uz ovjerenu kopiju univerzitetske diplome dostavi uvjerenje visokoškolske ustanove da dodatak diplomi nije uopšte izdat, niti za jednog diplomca;

-     uvjerenja o državljanstvu (ne starije od 6 mjeseci od dana izdavanja od strane nadležnog organa).

Napomena: Poznavanje rada na računarima te engleskog jezika će se utvrditi putem pisanog testa. 

 

Nepotpune i neblagovremene prijave neće biti razmatrane. Javni oglas ostaje otvoren 15 dana od dana objavljivanja. Proces odabira uspješnog kandidata, odnosno kandidatkinje, će se sastojati od pismenog i usmenog dijela. Kandidati, odnosno kandidatkinje, koji budu uspješni na pismenom dijelu će biti pozvani na razgovor. 


Testiranje će biti održano u roku od 15 dana po isteku krajnjeg roka za prijave, a o datumu i mjestu testiranja kandidati, odnosno kandidatkinje, će biti posebno obaviješteni.


Sve tražene dokumente potrebno je dostaviti najkasnije do 30. 6. 2023. godine, putem pošte preporučeno, ili lično, na adresu Univerzitet Sarajevo School of Science and Technology, 
Hrasnička cesta 3a, sa naznakom ZA JAVNI OGLAS. 
